
  1700 HRS

ایونینگ گو جری  نیو ز بلیٹن مو رخہ17اکتوبر 2025
*****************

یوہ آکا شوانی جموں ہے  عبدالرحمان تے نصرت چوہدری تیں خبر سُنو۔
*********************

HEADLINES

۱۔وزیر دفاع راج ناتھ سنگھ  نے  ایچ اے  ایل غی نویں  ناشک  پیداوار لائین  تیں پہلاں تیجس  ایل سی اے  ایم کے  1  ۱ے لڑاکو  تیارہ  متعارف  کرایو  اس موقع  ور  اُنہاں نے کہیو ہے  جے اس  غی  پرواز دفائی  سیکٹر مانہہ  ملک غی خود اعتمادی غی  پرواز  غی  نمائندگی  کرے۔
۲۔وزیر  اعلی  عمر عبداللہ تیں  مختلف  افراد  تے  عوامی وفود نے  ملاقات کی  تے شری  ماتا ویشنو دیوی  یونیورسٹی   نے  وزیر اعلی  غا   سیلاب  امدادی  فنڈ واسطے  11لکھ  روپیاں غو  تعاون  کیو۔
۳۔ جموں غی تاجر  برادری  نے حکومت  غا دربار  بدل  غی بحالی  ور کوشی غو  اظہار کیو ہے تے  وزیر  اعلی عمر  عبداللہ غی  تعریف  کرتا واں کہیو  جے اُنہاں نے  انتخابی  وعدو  پورو کیو  تے  خطہ غی  تاریخی شناخت غو  احترام  کیو ہے۔
۴۔جموں سرینگر قومی  شاہراہ  ور   دھلواس رام بن گا مقام  ور  دیوار  ٹہ  جان  غی  وجہ تیں  شاہراہ  غا ایک  حصہ  نانہہ  بند  کرنو  پیو تھو۔
۵۔محکمہ  موسمیات شمالی کشمیر گا اُچا  علاقاں مانہہ  ہلکی  برف  باری  تے پورا  جموں کشمیر  مانہہ26اکتوبر  تک خشک موسم غی پیشن  گوئی  کی ہے۔
********************

DM TEJAS

وزیر دفاع راج ناتھ سنگھ نے  اج  ہندوستان ایروناٹکس غی نویں ناشک  پیداوار  لائین تیں  پہلاں تیجس  ایل سی اے  ایم کے1  اے لڑاکو  تیارہ  متعارف  کرایو  اس  مو قع ور وزیر دفاع  نے اسے  مقام ور ایچ ٹی ٹی40تربیتی طیاراں غی دوجی پیداوار لائین غو وی  افتتاح کیو اس  موقع ور  خطاب کرتا واں وزیر دفاع راج ناتھ  سنگھ  نے  ناشک  ڈویزن مانہہ  تیار  کیا گیا  سخوئی  ایل سی  اے 30 ایچ ٹی ٹی  40طیاراں غی  پرواز غی  تعریف کی اُنہاں نے کہیو جے ان طیاراں  غی پرواز  ملک غا  دفاعی  شعبہ  مانہہ  خود  انحصاری غی پرواز غی  نمائندگی کرے  وزیر دفاع نے دفاعی  پیداوار  مانہہ خود  کفالت  واسطے  حکومت غا عزم نانہہ  دہراتاں واں کہیو  جے  یوہ ملک غو عزم ہے  کہ  تمام  دفاعی  آلات غی تیاری  ملک غے  اندر ہی کی جے۔
ٌٌٌٌٌٌٌٌٌٌٌٌ*******************

CM DELEGATIONS

 جموں مانہہ  وزیر  اعلی  عمر عبداللہ تیں  مختلف  افراد  تے  عوامی وفود نے ان غی  سرکاری رہائش  گاہ  ور  ملاقات کی  تے ترقیاتی و عوامی  فلاح وبہبود  تیں متعلق  مختلف  مسائل  تیں اُنہاں نانہہ  آگاہ کرایو۔ اس موقعور  شری  ماتا ویشنو دیوی  یونیورسٹی  گا  اُساتزہ غو  ایک  وفد  جہڑو وائس  چانسلر  پروفیسر پرگتی کمار  غی قیاد ت مانہہ تھو  اُنہاں نے  وزیر  اعلی  نانہہ  سیلاب  امدادی  فنڈ واسطے  11لکھ  تیں زیادہ  غی رقم غو  چیک  پیش  کیو۔وزیر اعلی  نے  یونیورسٹی گا ملازماں گا اس  جزبہ  ہمدردی، تے  یکجہتی غی تعریف  کی  مشترکہ  بجلی  نگران کمیشن آئی  ڈی پی  ایس  گو منہاسن جموں ، ریجنل سینٹر اگنو جموں تے مرکزی  جامع  مسجد  تلاب کھٹینکہ   جموں گا  وفود  نے وی  وزیر اعلی  تیں ملاقات کی تے اُنہاں نے اُن سارا  غا مسائل غور تیں سُنیا۔
*********************

CM CAPEX

وزیر اعلی عمر عبداللہ نے  اج ضلع  کُلگام غی ترقیاتی پیش  رفت  غا جائیزہ واسطے  ایک جامع  میٹنگ غی صدارت  کی  جس  مانہہ  کپیکس2025-26 تے سی ایس ایس  جیسا  اہم  منصوباں مانہہ پیش رفت  غو  جائیزو  لیو  گیو  وزیر اعلی  نے حالیہ  سیلاب تے دوجا  ہنگامی حالات  غے  دوران ضلع  غی  موثر  کارکردگی  نانہہ  سہرایو تے عوامی خدمت  وبُنیادی  ٹہانچہ  غی بحالی غا اقدامات  غو  جائیزو لیو  اُنہاں نے  متعلقہ  افسراں  نانہہ  ہدایت  دتی  کہ بجلی  تے پانی  غی بلا تعطل  فراہمی یقینی بناویں متاثرہ  بُنیادی  ٹہانچہ  غی مستقل بحالی کریں علاقاں مانہہ  تیزی  لیاویں محکماں غے  بشکار بہتر رابطہ  پیدا  کریں تے جاری  منصوباں  غی  بروقت تکمیل نانہہ  ترجیح دیں۔ وزیر  اعلی  نے  شہری ترقی غا اہم  پروجیکٹاں گو وی  افتتاح  کیو جن مانہہ  ٹھوش  کوڑو غا انتظام  تے  مواد  غی وصولی  سہولیات میونسپل شاپنگ  کمپلیکس  تے  جدید  ذبح خانہ شامل  ہیں جن گو  مقصد  ضلع  مانہہ  تجارت تے شہری سہولیات نانہہ  بہتر بنانو ہے۔
**********************

DARBAR  MOVE WELCOME

 جموں غی تاجر  برادری  نے حکومت  غا اس  فیصلہ گو  خیر مقدم کیوہے جس غے تحت صدی  پُرانی دربار موو غی روایت نانہہ  شروع  کیو  جارہیو ہے  تاجراں نیاس نانہہ ایک  تاریخی  تے خوش آئیند  قدم قرار دیتا واں کہیو کہ  اس تیں نہ صرف  جموں مانہہ  کاروباری  سرگرمی مانہہ  بہتری آوے  غی بلکہ  جموں کشمیر غے بشکار  جزباتی تے  انتظامی  رشتو  مزید  مضبوط وے غو  آکاشوانی  جموں گا  نامہ  نگار  غے  مطابق  صنعت  و تجارت  جموں تے  دیگر  تجارتی  تنظیماں  غا  اراکین  نے کہیو  کہ  جد  وی  سیکریٹریٹ  جموں منتقل  وے تے  ہوٹل  ٹرانسپورٹ تجارت  تے  خدمات غا تمام شعباں مانہہ  نمایاں اقتصادی سرگرمی  دیکھین نانہہ  لبے۔تاجراں نے  دربار  موو غی  بحالی ور  خوشی  غو  اظہار  کرتا واں  اس  طرح کہیو۔
**********************

PROCLAMATION ORDER

جموں کشمیر  پولیس  نے حزب المجاہدین گا کمانڈر  محمد  یوصف  شاہ  عرف  سید  صلاح الدین غے خلاف پروکلامیشن حکم  حاصل  کرلیوہے  جہڑو اس ویلے پاکستان مانہہ  رے رہیو ہے  یاہ  کاروائی تھانہ  ڈانگی  واچامانہہ درج  اک  مقدمہ  توں بعد  کی  گئی  ہے  جدکہ  پولیس  نے اس  بارے  جانکاری سماجی  میڈیا  گے زریعے  سانجی  کی ہے  اک  دوجی  کاروائی مانہہ  بڈگام پولیس  نے 

پاکستان مانہہ  موجود دہشت گرد  مظفر علی  گی غیر منقولہ  جائیداد نانہہ  غیر قانونی سرگرمیاں غی روک  تھام غے  تحت  ضبط کرلیو ہے  یہ  کاروائی  تھانہ  چاڈورہ مانہہ  درج  اک معاملہ  گا سلسلہ  مانہہ  کی گئی  تے  مزید  تحقیقات جاری ہے۔
********************

NHW

جموں سرینگر قومی  شاہراہ  ور  اج  ایک  طرفہ  ٹریفک  غی  اجازت  دتی  گئی  رام بن  ضلع  گا ڈلواس  علاقہ  مانہہ حفاظتی  دیوار  ٹہ  جان  غی  وجہ تیں  شاہراہ  غا ایک  حصہ  نانہہ  بند  کرنو  پیو تھو۔ آکاشوانی  جموں غا نمائندہ  غے  مطابق  دھلواس غے  قریب حفاظتی  دیوار غو  بڑو  حصو  گزشتہ  رات  ٹہ  گیو تھو جس تیں  شاہراہ  گو  ایک  رستو  بند  ہو گیو  تھو تے  جس سنگ  شاہراہ ور  آمدرفت متاثر  ہوئی  بھارتی  قومی  شاہراہ  غی اتھارٹی تے  مقامی  انتظامیہ  نے  فوراً بحالی  غو  کم  شروع  کیو تے  حفاظتی اقدامات غے تحت  ایک  طرفہ  آمدرفت غی  اجزت  دتی  گئی۔
*********************

GST  REFORMS

عام گھراں نانہہ  بڑی راحت دیتا واں  حکومت  نے عام آدمی غو  بوجھ کہٹ  کرن واسطے  ایک اہم قدم چایو ہے تے مختلف شعباں مانہہ جی  ایس ٹی  غی شرحاں نانہہ  کہٹ  کیو ہے  جدید  دور غی جی ایس ٹی  اصلاحات  غے تحت  کئی  اشیاء  ور ٹیکس  غی شرح مانہہ  کمی  کی  گئی ہے  جی ایس ٹی مانہہ  کمی  غا اس  فیصلہ  ور  شہریاں  نے  خیر  مقدم کیو۔ یے اصلاحات نہ سرف  مقامی  معشیت  نانہہ  مضبوط کریں غا  بلکہ  صارفین نانہہ وی  راحت  دیں گا  جی ایس ٹی مانہہ  کمی  غا  فیصلہ  غی  تعریف کرتا واں رام بن  غی  ایک  رہائشی  بھویا نے اس  طرح کہیو۔
***********************

SECY  TELECOM PROJECTS

آئی  ٹی  سیکرٹری  ڈاکٹر پیوش سانگلا  نے ایک جائیزہ  میٹنگ کی  جس مانہہ  جموں کشمیر  مانہہ  جاری ٹیلی  کام تے  ڈیجیٹل  رابطاں گا  منصوباں غی  پیش  رفت  غو  جائیزو لیو  گیو  میٹنگ مانہہ  مختلف  محکماں، جموں سرینگر  غا ڈویژنل  کمشنرز، بی  ایس این ال، تے  دیگر اداراں  غا افسران  شریک  ہوا۔جائیزہ  مانہہ4G سیچوریشن  پروجیکٹ ،  بھارت  نیٹ  فیز ترے،  وائبرنٹ  ولیج پروگرام تے  5Gرول  آوٹ  غی  تیاریاں ور گل  بات  ہوئی۔
*********************

DIWALI  DIYAS

ریاسی  ضلع  غو  گراں  روپ  نگر  مانہہ  شری  رام سروپ  غا خاندان  جہڑی ہُن ایک تیجی  نسل  مانہہ داخل  ہو چُکا ہیں  50سال  تیں زیادہ  ُپرانی روایت  نانہہ زندہ  رکھتا واں دیوالی غا تہوار واسطے  ہتھ تیں بنا  دیا  تیار کررہیا ہیں  مقامی  مٹی تے نسل  در نسل  چلی  آرہی  روایت  تکنیکاں  غا استعمال کرتا واں یوہ  خاندان محنت سنگ ہزاراں غی تعداد مانہہ  مٹی غو دیو  تیار  کریں جہڑو  تہوار   

غے دوران گھراں تے مندراں نانہہ روشن کریں یاہ پہل نہ صرف علاقہ غی امیر  ثقافتی وراثت  نانہہ محفوظ  رکھن  مانہہ مدد گار  وے بلکہ  خود  اتحصاری تے ماحول  دوست  عمل نانہہ وی  فروغ دے۔
**********************

WEATHER

محکمہ  موسمیات نے  پیشن گوئی  کی ہے  کہ  آن آلا  چند  دناں توڑی  مرکزی  زیر  انتظام  علاقہ  مانہہ زیادہ  تر  موسم خشک رے غو  البتہ  شمالی  کشمیر  غا کُجھ اُچا  علاقاں مانہہ21تے24اکتوبر نانہہ  ہلکی  برف باری  پین گا امکان ہیں آکاشوانی  جموں غا نامہ  نگار غے  مطابق  محکمہ  موسمیات سرینگر  گا  تازہ  اندازہ غے  مطابق  19تے20 اکتوبر نانہہ  موسم عام طورور  خشک رے غو  جد  کہ18اکتوبر غی شام 21تیں 26 اکتوبر  غے بشکار  شام ویلے  اسمان جُر  وی  طور  ور  ابر  آلود   رہن غا امکان  ہیں۔
********************

